
Eyjafjarðarsveit, 24.02.2023 

 

Drög að þingsályktunartillögu um matvælastefnu 

Umsögn Eyjafjarðarsveitar 

 

Sveitarstjórn Eyjafjarðarsveitar fagnar framkomnum drögum að matvælastefnu og þeim mikla 

metnaði sem hafður er að leiðarljósi fyrir því að matvælaframleiðsla hér á landi sé fremst í flokki 

þegar horft er til gæða, hreinleika og að framleiðsluferlar séu í sátt við náttúru og samfélag. Það er 

mikilvægt að þegar settar eru auknar kröfur á matvælaframleiðslu til að auka öryggi gæða og 

sjálfbærni hér á landi verði það ekki til þess að skekkja samkeppnisstöðu framleiðendanna.  Því skiptir 

miklu máli að sömu kröfur verði settar á þær matvörur sem fluttar eru inn eða að samkeppnishæfi 

framleiðslunnar verði tryggð með öðrum ráðum. 

 

Með auknum kröfum um aðbúnað dýra, sjálfbæra nýtingu vistkerfa og losun gróðurhúsaloftegunda 

frá framleiðslu hækkar framleiðslukostnaður óhjákvæmilega.  Þannig veikir það samkeppnisstöðu 

innlendra matvæla ef ekki er gripið til mótvægisaðgerða eða ef ekki verða gerðar sambærilegar 

kröfur til innfluttra matvæla. Sveitarstjórn hefur áhyggjur af því að ef ekki sé horft til þessa þátta þá 

hafi það í för með sér að matvæli sem framleidd eru á Íslandi við metnaðarfullar kröfur gæða og 

hollustuhátta yrðu ekki öllum landsmönnum aðgengileg óháð efnahag.  Fyrir vikið gætu fjölskyldur 

sem standa höllum fæti þurft að velja vörur sem ekki væru framleiddar við sambærilegar gæðakröfur. 

Mikilvægt er að neytendur geti treyst á að matvæli sem standi þeim til boða uppfylli kröfur sem ríkja 

hér á landi eða að þeir séu að lágmarki upplýstir um framleiðslukröfur og aðstæður þeirra sem 

framleiða þau. 

 

Ráðgert er að matvælastefnu þessari fylgi aðgerðaráætlun til fimm ára. Það er mikilvægt er að sú 

áætlun sé fjármögnuð og að vel sé haldið utan um markmið stefnunnar svo þessi metnaðarfullu 

markmið nái fram að ganga.  

